
dere libere dictam domum recipiendo in uobis pretium habendum ex ea, quod
quidem pretium et similiter alia yperpera ducenta dicti ser Phylipp1 sequestrata
per regimen Crete in manibus done Caterucie Fuscolo occasione dicte repromisse,
statim mittere debeatis per cambium salua in terra Veneciarum ad manus nobi-
lium uirorum dominorum procuratorum sancti Marci, conseruandis in procuratia
donec idem ser Phylippus emet unam possessionem in Venecijs super qua dicta
uxor sua assecurabitur de sua repromissa.

Fol05° Millesimo trecentesimo LXXXxV, die vir Julij.

Infrascripte sunt prouisiones quas posuit in consilio Rogatorum et Zonte
uir nobilis ser Donatus Truno olim ducha Crete sicut tenetur per formam sue
commissionis.

1. Capta. Cum alias scriptum fuerit regimini Crete per Ducale dominium
super facto illorum qui debebant habere denarios a camera Crete quod possent
translatare dictos denarios in alijs personis sicut eis placeret, que subuencio fuit
justa et rationabilis, set quia ipsa prouisio loquitur in generali aliqui tenebant

pro opinione quod Judei deberent gaudere beneficio dicte partis quod non esset
benefactum multiplici ratione; uadit pars quod ordinetur quod Judei habere
debentes a dicta camera Crete non possint facerc ullo modo de dictis translatio-
nibus nec facere scribi illam pecuniam uel denarios suos quos uolunt a camera
Crete secundum formam illius partis ullo modo set a beneficio dicte partis pro-
tinus sint excluxi. De non 24.—Non sinceri 14.

2. Capta. Cum alias captum fuerit in consilio rogatorum et additionis quod
camerarij Crete haberent certam utilitatem in multis casibus de eo quod recupe-
rarent et exigerent nomine nostri communis, sicut in parte capta 1384 die 17
Maij plene cauetur. Que fuit utilis et bona prouisio. Et sicut notum est restant
ad huc aliqua, super quibus est necessario prouidendum pro bono communis ut
ipsi camerarij sint solliciti ad exigendum; uadit pars quod committatur dictis
camerarijs et addatur in commissione sua quod teneantur etiam exigere infras-
cripta que dicentur hic inferius per illum modum et cum illa utilitate in totum
que continentur in parte predicta alias capta ut dictum est. Primo uidelicet tene-
antur exigere a uillanis communis qui moriuntur sine heredibus, quorum bona
ueniunt in commune. Item a personis que habuissent de bonis communis tam
nomine emptionis quam mutui, uel si habuissent ad dispensandum et non hosten-
dissent rationem. Item de teraticis ueteribus terrenorum communis castri Temeni.

Et si consilium etc. Non sinceri 3.— De non 4.— De parte omnes alij.

Foioste  Millesimo trecentesimo LXXXV, die viI Julij.

3. Capta. Cum sint multi castellani in insula Crete et multi scribe qui conti-
nue mittuntur ad ipsa castra et fatiunt sibi suos quaternos sicut uolunt et postea
transcribunt et exemplant et accipiunt de cartis extra et aliter maliciant et
faciunt sicut uolunt de rationibus nostri communis, quas monstrare tenentur ex
quo sequuntur multe enormitates et male acta cum notabili dampno communis
nostri; uadit pars pro obuiando huic errori quod committatur nostris officialibus
ueteribus rationum quod quam cicius esse potest teneantur facere fier1 usque
quinquaginta quaternos de mensura unuis folij cartarum, et alios quinquaginta
quaternetos longos quos debeant bullare de aliqua bulla ut eis uidebitur signando
numerum cartarum, ita quod maliciar1 nequeant ullo modo. Et ipsos quaternos
et quaternetos longos teneantur mittere regimini Crete, quod regimen Crete
omnes illos quaternos et quaternetos dare debeat camerarijs Crete imponendo eis
efficaciter quod cuilibet castelano et scribe, qui ibit ad castra insule, teneantur
dare unum de dictis quaternis et unum quaternetum precipiendo illis castellanis
et scribis quod debeant omnino scribere suas rationes singulariter et distincte, in
dictis quaternis et quaternetis. Et ad finem suorum regiminum uel officiorum

teneantur illosmet quaternos dare et assignare dictis camerarijs cum dictis suis
rationibus, ita quod clare et bene uideantur pro fauore et bono nostri communis,
Et si consilium etc.

4. Capta. Cum in tempore, quo erat apertum de possendo facere gratiam de
officijs et beneficijs et scribanijs insule Crete semper, scribanie castrorum insule
Crete dabantur per ducale dominium per gratiam per duos annos, super quo est
omnino prouidendum quia pon posset fieri peius quam consentire et facere quod
aliquis sit per duos annos scriba in aliquo de castris predictis; uadit pars quod
s1 aliquo tempore appareret de apeniendo gratias Crete, quod ex nunc sit parata
prouisio et remedium ad obuiandum malitijs que possent occurrere in hunc
modum, uidelicet quod ille cut facta fuerit gratia de aliqua scribania castrorum
predictorum per duos annos debeat intrare in illa scribania quam petierit per
unum annum, quo completo non possit plus ibi stare nec remanere ullo modo
pro alio anno sequenti. Set per regimen Crete detur sibi una alia scribania cas-
trorum insule per alium annum, illa uidelicet que primo uacabit. Et si essent
plures ad istam condicionem prohiciantur texere inter eos, ita quod adimpleatur
intentio terre in alijs scribanijs quia ut dictum est non posset fieri peius quam
consentire quod sint per duos annos continuos in aliqua scribaniarum predicta-
rum. Et predicta addantur in commissione duche et consiliariorum Crete. Et si
consilium ete.

Et similis prouisio seruetur et fiat in totum in illis qui peterent castelanias

insule Crete per gratiam, ut de scribanijs per ordinem superius dictum est. Et
s1 consilium etc.

